
SELJORD BILOPPHUGGERI AS Saksbehandlar: 

Århusmoen 20 Elisabeth Hammerli 
3840 Seljord  
  

    
 
Inspeksjonsrapport: Inspeksjon ved Seljord Bilopphuggeri AS  
Kontrollnummer: 2023.018.I.SFVT  
 
Kontaktpersonar ved inspeksjonen: 
Frå verksemda: 
Jan Ivar Moen  
 
  

Frå Statsforvaltaren i Vestfold og Telemark: 
Elisabeth Hammerli  
 
Andre deltakarar frå Statsforvaltaren i 
Vestfold og Telemark: 
Marte Bruu Tanum   

 
Resultat frå inspeksjonen 
Denne rapporten omhandlar resultatet frå inspeksjon ved Seljord Bilopphuggeri AS den 
14.09.2023. Rapporten er å anse som endeleg dersom vi ikkje får tilbakemelding om faktiske 
feil innan to veker etter at rapporten er mottatt. 
 
Statsforvaltaren i Vestfold og Telemark avdekka 3 avvik og ga 1 merknad under 
inspeksjonen.   
 
Avvik: 
• Verksemda hadde manglar i sin internkontroll knytt til ytre miljø. 
• Verksemda hadde manglar ved si handtering av farleg avfall.  
• Verksemda kunne ikkje dokumentere tilstrekkelege kvalifikasjonar for å handtere 

fluorholdige klimagassar (f-gass). 
 
Merknader: 
• Alt avfall var ikkje fjerna frå jordvoll mot nabotomt. 
 
Avvik og merknader er nærmare beskrive frå side 3 og utover i rapporten.  
Oppfølginga etter inspeksjonen er nærmare beskrive på side 3. 
 

 
Elektronisk dokumentert godkjenning, utan underskrift 

 
26. oktober 2023 Elisabeth Hammerli Siv Hege Wang Grøvo 
dato kontrollør  fagsjef 
 Statsforvaltaren i Vestfold og Telemark 

 

Sted: Vår ref. (bes oppgitt ved svar):

Tønsberg 2023/9243
Dato: Dykkar ref.:

26. oktober 2023 Jan Ivar Moen



 
 
 

Inspeksjonsrapport 2023.018.I.SFVT   Side 2 av 7 
Versjon 2022.02.03 

1. Informasjon om den kontrollerte verksemda 
 
Ansvarleg eining 
Namn: SELJORD BILOPPHUGGERI AS  

Organisasjonsnummer.: 916907176  Eies av:   

Bransjenummer. (NACE-kode): 46.770 - Engroshandel med avfall og skrap  

 
Kontrollert eining 
Namn:   Seljord Bilopphuggeri AS Anleggsnummer.:  3820.0001.01 

Kommune: Seljord  Fylke: Vestfold og Telemark  

Anleggsaktivitet: Kasserte køyretøy   

Løyve gitt: 30. juni 2004  Sist endra: 31. mars 2016  
 

2. Bakgrunn for inspeksjonen 
Inspeksjonen vart gjennomført for å kontrollere om gjeldande krav som er fastsette i eller 
med heimel i forureiningslova, vert overhaldne.  Inspeksjonen inngår i Statsforvaltarens 
aksjon for behandlingsanlegg for kasserte køyretøy. 
Tilsynet blei gjennomført i medhald av forureiningslova § 48. 
 
Inspeksjonstema

• Internkontroll 
• Utslepp til vatn 
• Avfall 

• Kjemikaliar    
 
  

  
Rapporten gjeld avvik og merknader som vart avdekka under inspeksjonen. Han gir ingen 
fullstendig tilstandsvurdering av miljøarbeidet eller miljøstatusen til verksemda. 
 
Definisjonar 
Avvik: Manglande etterleving av krav fastsette i eller med heimel i lov. 
 
Merknad: Eit tilhøve som tilsynsetatane meiner det er naudsynt å peike på for å ivareta ytre 
miljø, men som ikkje er omfatta av definisjonen for avvik. 
 
Andre tilhøve: Saker som kom fram under inspeksjonen og som det kan vere nyttig for 
verksemda og sakshandsamarar å kjenne til. Informasjon om verksemda og kommentarar til 
tema som vart tekne opp under inspeksjonen, men som ikkje vart klassifisert som avvik eller 
merknader, kan også inngå her.  

3. Oppfølging etter inspeksjonen 
 

 Seljord Bilopphuggeri AS pliktar å rette opp avvika som er omtalte i denne rapporten så snart 
som råd. For at Statsforvaltaren skal kunne avslutte saka, må Seljord Bilopphuggeri AS innan 
26. januar 2024 sende ein skriftleg utgreiing som viser korleis avvik er retta og kva tiltak som 
er gjennomførte eller planlagde.  

 
Vi ber om at de stiler svarbrevet eller e-post (sfvtpost@statsforvalteren.no) til 
Statsforvaltaren i Vestfold og Telemark v/Elisabeth Hammerli. 

 
 
4. Vedtak om gebyr 
Vi viser til informasjon og varsel om gebyrplikt som vart gitt til verksemda den 14. september 
2023. Verksemder skal betale gebyr for kontrollar utførte av Statsforvaltaren i samsvar med 
§ 39-3 i forureiningsforskrifta. Gebyret skal dekke kostnader med førebuing, gjennomføring 
og oppfølging av kontrollen. Gebyrsatsar for kontroll av verksemder etter forureiningslova er 
fastsette i forureiningsforskrifta §§ 39-7 og 39-8. 
 
På bakgrunn av medgått og forventa ressursbruk må  Seljord Bilopphuggeri AS betale eit 
gebyr på kr 22 500,-  for inspeksjonen, jf. forureiningsforskrifta §§ 39-7 og 39-8. Dette svarer 
til gebyrsats 3 for tilsyn av inntil en dags varigheit. Miljødirektoratet vil sende dykk ein 
faktura for innbetaling til statskassa. Statsforvaltaren viser elles til forureiningsforskrifta 
kapittel 39 om innkrevjing av gebyr til statskassa. 
 
Klagerett 
De kan klage på gebyrsatsen innan tre veker etter at de har mottatt melding om vedtak. Ein 
eventuell klage skal angi kva det vert klaga over og den eller dei endringar som ønskast. 
Klagen bør grunngjevast, og andre opplysningar av betydning for saka bør skildrast. 
Ei eventuell klage skal sendast Statsforvaltaren i Vestfold og Telemark. Dersom vi ikkje gjer 
medhald i klaga, vil vi sende den til Miljødirektoratet for endeleg avgjersle. 
Klage på gebyrsats gir ikkje utsett iverksetting av vedtaket. De må derfor betale gebyret, og 
dersom klagen blir gjett medhald, vil for mykje innbetalt beløpet bli refundert. 
 
 
5. Innsyn 
Denne rapporten vil vere tilgjengeleg for offentlegheita via postjournalen til Statsforvaltaren 
i Vestfold og Telemark (jf. offentleglova).  
 
 
6. Avvik  
Vi fant følgjande avvik under inspeksjonen: 
 
Avvik 1 
Verksemda hadde manglar i sin internkontroll knytt til ytre miljø. 
 
Avvik frå:  
Internkontrollforskrifta § 5, 2. ledd pkt. 1, 6 og 7 

Kommentarar: 
Internkontrollforskrifta § 5, 2. ledd pkt. 1 stiller krav om at verksemda skal sørge for at dei 
lover og forskrifter i helse-, miljø- og sikkerheitslovgivinga som gjeld for verksemda er 
tilgjengeleg, og ha oversikt over dei krav som er spesielt viktige for verksemda. 
 
Internkontrollforskrifta § 5, 2. ledd pkt. 6 skildrar at verksemder skal kartlegge farar og 
problem og på denne bakgrunn vurdere risiko, samt utarbeide tilhøyrande planer og tiltak 
for å redusere risikoforholda. Dette må dokumenterast skriftleg. 
 
Internkontrollforskrifta § 5, 2. ledd pkt. 7 stiller krav om at verksemda skal iverksette rutinar 
for å avdekke, rette opp og forebygge brot på krav fastsett i eller i medhald av helse-, miljø- 
og tryggleikslovgivinga. Dette skal dokumenterast skriftleg, og skal tilpassast verksemdas art, 
aktivitetar og storleik mv., jf. internkontrollforskrifta §5, 1. ledd. 
 
Tilgjengeleg internkontroll 
Under tilsynet viste det seg å vere vanskeleg for representant for verksemda å finne fram til 
rutinar og risikovurderingar i internkontrollsystemet.  
Eit internkontrollsystem skal vere  tilgjengeleg for leiinga og dei tilsette, slik at dei finn fram 
til rutinar og andre dokument når det er ønskeleg. 
 
Etter tilsynet har verksemda sendt rutine for avvikshandsaming og miljørisikovurderingar, 
samt sjølve miljørisikovurderinga til Statsforvaltaren. 
 
Miljørisikovurdering 
Verksemda har ettersendt ein rutine for miljørisikovurdering som skildrar korleis vurderinga 
skal gjerast. Rutinen bør også vise til forklaring på og oversikt over akseptkriterier/ 
risikomatrise som er omtalt i miljørisikoanalysen.  
 
Miljørisikovurderinga som er sendt inn frå verksemda inkluderer vurdering av fleire 
hendingar knytt til ytre miljø. Risikovurderinga bør og inkludere vurdering av hendingar knytt 
til oljeutskiljar/ tett tank, som lekkasje eller overlaup, faren for utslepp av miljøfarlege stoff 
til nærliggande elv og risikoen for forureining av grunn ved nedklemming av sanerte bilar på 
grus/ freseasfalt. Dersom verksemda i framtida skal ta imot høgenergibatteri, bør hendingar 
knytt til desse,  spesielt brann, vurderast grundigare. Det er svært viktig å ha gode rutinar og 
beredskap for brann i slike batteri. 
 
Det er sett opp ei kolonne for tiltak i miljørisikovurderinga, men her står det ikkje noko om 
kven som er ansvarleg for ulike tiltak eller frist for gjennomføring. Det er viktig å få med 
dette for å sikre at tiltak vert gjennomført. 
I rutinen for miljørisikovurdering som verksemda har sendt etter tilsynet, står det at 
verksemda skal lage ein forbetringsplan etter miljørisikovurderinga, og at planen skal vise 
målsetning (helst målbare), tiltak, ansvar og tidsramme. Verksemda har ikkje sendt inn ein 
slik plan. Det er viktig at ein miljørisikoanalyse ender opp i ein tidfesta plan for tiltak som skal 
minimere risiko for hendingar som har høg risiko. 

Rutinar 
• Verksemda hadde ikkje nokon rutine som skildrar korleis miljøsanering av køyretøy går 

føre seg, ut over mottakskontroll og ei sjekkliste for sanering. Ein slik rutine bør til dømes 
innehalde kor køyretøy skal oppbevarast før, under og etter sanering, kor raskt dei skal 
sanerast, kva som skal fjernast frå dei kasserte køyretøya (kan vise til sjekkliste) mv.  

• I sjekklista med opplisting av kva for fraksjonar som skal fjernast frå køyretøya, var 
oljefilter ikkje tatt med. Alle fraksjonar som skal fjernast bør vere inkludert i ei slik 
sjekkliste. 

• Verksemda hadde ikkje ein rutine for handtering av farleg avfall som er tilpassa anlegget.  
Rutinen for handtering av avfall var generell, og inneheld ikkje ei oversikt over kva for 
fraksjonar av farleg avfall som oppstår i eigen verksemd, og korleis dette skal handterast i 
denne verksemda, inkludert sortering, merking, lagring, levering og deklarering. 
 
 

Avvik 2  
Verksemda hadde manglar ved si handtering av farleg avfall.  
 
Avvik frå:  
Avfallsforskrifta § 11-5 Forsvarlig oppbevaring mv. av farlig avfall og § 11-8 Leveringsplikt. 
 
Kommentarar: 
I avfallsforskrifta § 11-5 heiter det at farleg avfall ikkje skal blandast saman med anna avfall, 
og at ulike typar farleg avfall ikkje skal blandast saman dersom det kan føre til fare for 
forureining, eller skape problem for den vidare handteringa av avfallet. Tydeleg merking av 
behaldarar er eit naudsynt tiltak for å sikre dette. 
 
Dersom det i løpet av eitt år oppstår meir enn ein kilo farleg avfall i ei verksemd, skal alt 
farleg avfall leverast til godkjent mottak kvart år, jf. avfallsforskrifta § 11-8. 
 
Forsvarleg oppbevaring: 
Verksemda hadde ikkje sortert ut og levert absorbentar (filler, absol/ strø, oppsugingsmatter 
mv.) som farleg avfall. Slikt farleg avfall skal leverast som oljeforureina masse.  
Innsatsfilter har blitt levert saman med oljefilter med metallkappe. Innsats-/ pappfilter har 
ikkje same avfallsstoffnummer og EAL-kode som oljefilter med metallkappe, og skal sorterast 
ut, lagrast og leverast som oljeforureina masse. 
 
Leveringsplikt: 
Verksemda har ikkje levert alt farleg avfall kvart år. Verksemda har oftast levert det farlege 
avfallet årleg, men det er nokre unntak. Sprayboksar og oljefilter har ikkje blitt levert i 2020, 
og i 2022 har verksemda berre levert spillolje. Det blei levert mykje farleg avfall tidleg i 2023.  
 
Verksemda har no begynt å bestille henting av farleg avfall tidlegare på hausten, for å sikre 
seg at det vert levert før nyttår. 
 
Avvik 3 
Verksemda kunne ikkje dokumentere tilstrekkelege kvalifikasjonar for å handtere 
fluorholdige klimagassar (f-gass). 

Avvik frå:  
Produktforskrifta § 6a-1, jf. forordning (EU) nr. 517/2014 artikkel 8 nr. 3 tredje ledd. 
 
Kommentarar: 
Personell som utfører service på f-gass i personbilar og varebilar under 3, 5 tonn, skal ha 
opplæringsbevis. Beviset skal vere i samsvar med artikkel 10 nr. 2 i f-gassforordninga. 
 
Verksemda har utstyr for tapping og lagring av f-gass, og gjennomfører dette sjølve utan å ha 
opplæringsbevis for dette. 
Under tilsynet vart det opplyst at det vert henta inn ein lokal sertifisert aktør som er med på 
tappinga dersom eit klimagassanlegg inneheld mykje f-gass.  
Opplæringsbevis for innleidd personell er ettersendt.   
 
For å tappe f-gass må verksemda ha opplæringsbevis sjølve, eller ha med innleidd personell 
kvar gang f-gass skal tappast frå kasserte køyretøy. Alle kasserte køyretøy skal tappast for f-
gass, ikkje berre køyretøy som inneheld mykje gass.  
 
Dersom f-gass vert seld vidare i staden for at ein brukar han sjølve, skal det berre seljast til 
verksemd som har tilsette med opplæringsbevis. 
 
 
7. Merknader 
Vi ga følgjande merknader under inspeksjonen: 
 
Merknad 1 
Alt avfall var ikkje fjerna frå jordvoll mot nabotomt.  
 
Kommentarar: 
Statsforvaltaren gav i 2017 avvik på at det låg mykje avfall i ein jordvoll mot nabotomta.
Verksemda har fjerna mykje av avfallet, men det var framleis noko synleg avfall i jordvollen 
ved dette tilsynet. Dersom avfall vert lagra i meir enn tre år, vert det rekna som deponering, 
og deponering er ikkje tillaten utan eige løyve etter avfallsforskrifta. 
Verksemda byrja å rydde opp dette før vi drog frå tilsynet, og vi føreset at alt avfall no blir 
fjerna frå jordvollen og levert til godkjent avfallsmottak. 
 
 
8. Andre forhold 
Verksemda  har ein avtale med eit dansk firma (HJM Recycling) som køyrer rundt og hentar 
brukte katalysatorar frå anlegg for kasserte køyretøy i Norge. Dokumentasjon på dette blei 
ikkje etterspurt under tilsynet, og blei ikkje framvist. 
Vi minner om at verksemda må ha dokumentasjon på kor alt avfall vert levert, inkludert 
brukte katalysatorar. 
 
 
9. Dokumentunderlag 
Lovgrunnlaget for inspeksjonen var: 

• Lov om vern mot forurensninger og om avfall (forureiningslova) med underliggende 

forskrifter 
• Lov om kontroll med produkter og forbrukertjenester (produktkontrollova) §§ 3 og 3a 
• Forskrift om gjenvinning og behandling av avfall (avfallsforskrifta) 
• Forskrift om systematisk helse-, miljø- og sikkerhetsarbeid i virksomheter 

(internkontrollforskrifta) 
• Løyve til verksemd etter forureiningslova frå Statsforvaltaren 
 
 
Framlagt dokumentasjon som blei nytta for å verifisere faktiske tilhøve:
Prosedyre for mottak av kasserte køyretøy 
Skjema for sanering av biler 
Rapportskjema for tømming av tett tank 
Prosedyre for handtering av farleg avfall 
 
Ettersendt dokumentasjon: 
Rutinar for avviksbehandling 
Miljørisikovurdering 
Rutine for miljørisikovurdering inkludert kva for akseptkriterier som gjeld 
Sjekkliste vernerunde Seljord Bilopphuggeri september 2023 
Bilde av opplæringsbevis for innleidd personell ved tømming av f-gass

